
Ատենախոսության թեման հաստատվել է Երևանի պետական համալսարանում: ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ

Գիտական ղեկավար փիլիսոփայական գիտությունների դոկտոր,
պրոֆեսոր Վարդան Սամսոնի Թումանյան

Պաշտոնական ընդդիմախոսներ քաղաքական գիտությունների դոկտոր,
պրոֆեսոր Լևոն Ղազարի Շիրինյան

քաղաքական գիտությունների թեկնածու
Արտյոմ Յուրիի Բաղրամյան

Առաջատար կազմակերպություն Հայաստանի պետական
ճարտարագիտական համալսարան

Պաշտպանությունը կայանալու է 2010 թվականի դեկտեմբերի 23-ին ժամը
130-ին Հայաստանի պետական տնտեսագիտական համալսարանում գործող
տնտեսագիտության թիվ 014 մասնագիտական խորհրդում:

Հասցեն՝ 0025, ք. Երևան, Մ. Նալբանդյան 128:

Ատենախոսությանը կարելի է ծանոթանալ Հայաստանի պետական
տնտեսագիտական համալսարանի գրադարանում:

Սեղմագիրն առաքված է 2010 թ. նոյեմբերի 23-ին:

014 մասնագիտական խորհրդի
գիտական քարտուղար,
տնտեսագիտության դոկտոր, պրոֆեսոր, ք Ա. Բ. Սալնազարյան

Հետազոտության թեմայի արդիականությունը: Նորանկախ Հայաստանի
կազմավորումը տեղի է ունենում առանձնահատուկ պայմաններում: Առաջ են
քաշվում տնտեսական քաղաքականության նորովի կազմակերպման,
շուկայական հարաբերությունների արմատավորման և տնտեսական
քաղաքականության մեջ իրատեսական ռազմավարության արդյունավետ
կիրառման հարցերը:

Տնտեսական քաղաքականության ուղղության ընտրությունը և
արդյունավետ ռազմավարության կիրառումը հատկապես կարևորվում են արդի
գլոբալացման և ինտեգրման պայմաններում, երբ արմատական
փոփոխություններ են կատարվում հասարակական կյանքի բոլոր ոլորտներում:
Հայաստանի Հանրապետությունում նախկին համակարգի փլուզումը իր հետ
բերեց դժվար հաղթահարելի մի շարք խնդիրներ, որոնց ուսումնասիրումն ունի
կարևոր նշանակություն:

Անցումային փուլում պետության տնտեսական քաղաքականության հիմքերի
և ռեսուրսների հետ կապված հարցերի ուսումնասիրությունը, տնտեսական
կյանքի քաղաքագիտական վերլուծությունը, այդ ոլորտում սոցիալ-տնտեսական
ու քաղաքական հարաբերությունների իրավական կարգավորման հարցերի
քաղաքագիտական իմաստավորումը արդիական ու հրատապ են, ունեն ինչպես
գիտատեսական, այնպես էլ գործնական-կիրառական նշանակություն: Տվյալ
ատենախոսությունը նվիրված է անցումային փուլում նորանկախ Հայաստանի
տնտեսական քաղաքականության հիմնական օրինաչափությունների
քաղաքագիտական ուսումնասիրությանը:

Թեմայի ուսումնասիրվածությունը: Անցումային փուլի տնտեսական
քաղաքականության հիմնահարցերն արժանացել են շատ շատերի
ուշադրությանը և քննական վերլուծությանը: Ուսումնասիրության
նպատակներից ու բնույթից ելնելով՝ կարելի է առանձնացնել հետևյալ
խմբերը անցման օրինաչափությունների վերաբերյալ հետազոտություններ,
տնտեսական քաղաքականության հարցերին նվիրված հետազոտություններ,
տնտեսության զարգացման առանձին կողմերի, մասնավորապես սոցիալ-
տնտեսական խնդիրների ու պետության գործունեության մասին
ուսումնասիրություններ, գլոբալացման և ինտեգրման գործընթացների
վերաբերյալ ուսումնասիրություններ:

Անցումային փուլում պետության տնտեսական քաղաքականության և երկրի
տնտեսական կյանքի արմատական բարեփոխման վերաբերյալ իրատեսական
գաղափարներ և ռազմավարական ու մարտավարական բնույթի
առաջարկություններ են պարունակվում քաղաքական կուսակցությունների
ծրագրային փաստաթղթերում ու որոշումներում, Հայաստանի պետական
իշխանության ներկայացուցչական հաստատությունների, տեղական
ինքնակառավարման մարմինների և հատկապես Հայաստանի
Հանրապետության նախագահի 2008 թվականի փետրվարի 19-ի

ընտրություններում թեկնածուների առաջ քաշած նախընտրական ծրագրերում և
կոչերում:

Սակայն այդ ուսումնասիրությունները և ծրագրային փաստաթղթերում առաջ
քաշված գաղափարներն ու առաջարկությունները վերաբերում են տնտեսական
կյանքի առանձին կողմերին: Իսկ քաղաքագիտական ուսումնասիրությունները
հիմնականում նվիրված են ազգային անվտանգության, բազմակուսակցական
համակարգի, կառավարող էլիտայի և լիդերության, քաղաքական համակարգի
զարգացումների, քաղաքական և ազգային գաղափարախոսության,
կանխատեսման հիմնախնդիրների, քաղաքական կոնֆլիկտների հետ կապված
հարցերին և այլն:

Տնտեսական կյանքի օրինաչափությունները և հատկապես անցումային
փուլի առանձնահատկություններն անհրաժեշտ չափով քաղաքագիտական
քննարկման առարկա չեն հանդիսացել: Այստեղ, թերևս, հարկ է նշել, որ մի շարք
տնտեսագիտական հետազոտություններում կան տնտեսական
հարաբերությունների և պետության տնտեսական քաղաքականության այնպիսի
վերլուծություններ, որոնք ունեն քաղաքագիտական արժեք: Դրանք հատկապես
վերաբերում են պետական և մասնավոր ձեռնարկատիրության կազմակերպման
և սեփականատիրական հարաբերությունների, տնտեսության առանձին ճյուղերի
զարգացման, ներդրումների, հարկային հարաբերությունների, բանկային
համակարգի գործունեության ինչպես տնտեսական, այնպես էլ
իրավաքաղաքական կարգավորման հարցերին:

Չնայած այդ ամենին անցումային փուլի տնտեսական քաղաքականության
քաղաքագիտական վերլուծությունները հատվածային բնույթ են կրում, չեն
ընդգրկում տնտեսական քաղաքականության առավել ընդհանրական
նշանակություն ունեցող մի շարք կողմեր, ինչպիսիք են անցումային փուլում
տնտեսական քաղաքականության հիմքային և փոփոխական գործոնների դերի և
նշանակության, տնտեսական քաղաքականության մեջ ռացիոնալ մոտեցման
սկզբունքի կիրառման, տնտեսական քաղաքականության իրավական
կարգավորման առանձնահատկությունների վերլուծությունները, տնտեսական
քաղաքականության ռազմավարության և օգտակար մոդելների կիրառման
վերաբերյալ մի շարք հարցեր:

Ատենախոսությունը նվիրված է Հայաստանի Հանրապետության
տնտեսական քաղաքականության և, մասնավորապես, անցումային փուլում
առավել քիչ հետազոտված այդ հիմնախնդիրների քաղաքագիտական
վերլուծությանը: Հենց դրանով է պայմանավորված ատենախոսության թեմայի
հետազոտման հրատապությունն ու արդիականությունը:

Հետազոտության նպատակը և խնդիրները: Ատենախոսության հիմնական
նպատակը շուկայական հարաբերություններին անցման փուլում Հայաստանի
Հանրապետության տնտեսական քաղաքականության էության, հիմքերի,
հիմնական հատկանիշների դրսևորման առանձնահատկությունների և
իրավական կարգավորման օրինաչափությունների քաղաքագիտական
վերլուծությունն ու իմաստավորումն է: Աշխատանքում առաջադրվել են հետևյալ
հիմնական խնդիրները.

ուսումնասիրել Հայաստանի տնտեսական կյանքի անցումային փուլի
էական հատկանիշները և դրսևորման առանձնահատկությունները, վերլուծել և
գնահատել երկրի տնտեսական կյանքում և պետության տնտեսական
քաղաքականության մեջ տեղի ունեցող առավել նշանակալի
իրադարձություններն ու հիմնական միտումները,

ներկայացնել տնտեսական քաղաքականության հիմնախնդիրները,
համակարգային մոտեցմամբ վերլուծել դրանք, արժևորել ու գնահատել
տնտեսական քաղաքականության ռազմավարական ու մարտավարական
ձեռնարկումները, ցույց տալ դրանց նշանակությունն անցումային փուլի
հիմնախնդիրների լուծման գործում,

վերլուծել Հայաստանի սոցիալ-տնտեսական ու քաղաքական կյանքի
վրա համաշխարհային ճգնաժամի ազդեցության հանգամանքները, պարզել
պետության հակաճգնաժամային քաղաքականության հիմնական խնդիրները և
ցույց տալ դրանց քաղաքագիտական արժևորման կարևորությունը,

ցույց տալ տնտեսական քաղաքականության հիմքային ու փոփոխական
գործոնների բնույթը, առանձնահատկություններն ու առնչությունները,
պարզաբանել դրանց իրատեսական հաշվառման կարևորությունը տնտեսական
քաղաքականության արդյունավետ իրականացման գործընթացներում,

վերլուծել և հիմնավորել ռացիոնալ մոտեցման սկզբունքի արդյունավետ
կիրառման անհրաժեշտությունը գլոբալացման ու ինտեգրման պայմաններում
տնտեսական քաղաքականության ռազմավարության մշակման և
ընդունած որոշումների ու ձեռնարկումների իրականացման գործընթացներում,

վերլուծել անցումային փուլում Հայաստանի քաղաքական
կուսակցությունների ծրագրային դիրքորոշումները պետության տնտեսական
քաղաքականության և երկրի տնտեսական կյանքի արմատական բարեփոխման
գործում, արժևորել ու գնահատել 2008 թվականի նախագահական
ընտրություններում թեկնածուների նախընտրական ծրագրերում առաջ քաշված
գաղափարներն ու առաջարկությունները,

ցույց տալ և վերլուծել սահմանադրական-իրավական կարգավորման
մեխանիզմները Հայաստանի անցումային փուլի տնտեսական
քաղաքականության մեջ:

Ատենախոսության խնդիրների ուսումնասիրության ընթացքում ձեռք բերված
գիտելիքներն էապես ընդլայնում են տնտեսական քաղաքականության
վերաբերյալ ըմբռնումների շրջանակը, հնարավորություն են ընձեռում
բազմաբովանդակ և համակողմանի պատկերացում կազմել տնտեսական
քաղաքականության էության, օբյեկտիվ և սուբյեկտիվ գործոնների բնույթի ու
նշանակության մասին:

Հետազոտության առարկան և օբյեկտը: Հետազոտության առարկան
պետության տնտեսական քաղաքականության հիմունքների, անցումային
տնտեսությունների առանձնահատկությունների, կիրառվող գործիքակազմերի,
տեխնոլոգիաների, ենթակառուցվածքային համակարգերի, տնտեսական
հարաբերությունների նորմատիվաիրավական կարգավորման մեխանիզմների
հետ կապված հիմնախնդիրներն են:

Հետազոտության օբյեկտը Հայաստանի Հանրապետության տնտեսություննէ և Հայաստանի Հանրապետության տնտեսական քաղաքականությունը իր
էական հատկանիշներով և դրսևորման առանձնահատկություններով:

Հետազոտության մեթոդաբանական հիմքերը: Ատենախոսության համար
տեսամեթոդական հիմք են հանդիսացել հասարակական կյանքի զարգացման
օրինաչափությունների ուսումնասիրությանը նվիրված և հիմնարար
նշանակություն ունեցող աշխատությունները, զարգացած, զարգացող և
անցումային փուլում գտնվող երկրների տնտեսական կյանքի և պետությունների
տնտեսական քաղաքականության վերաբերյալ հետազոտությունները,
հայրենական և արտասահմանյան մտածողների հեղինակային
հրապարակումները, գիտաժողովների նյութերը, տվյալ ոլորտների
գործառույթները և փոխհարաբերությունները կանոնակարգող և կարգավորող
նորմատիվաիրավական ակտերը:

Ատենախոսական հետազոտության համար տեղեկատվական հիմք են
հանդիսացել Հայաստանի Հանրապետության ազգային վիճակագրական
ծառայության, Հայաստանի Հանրապետության Կառավարության, Հայաստանի
Հանրապետության Կառավարությանն առընթեր պետական գույքի
կառավարման վարչության, Հայաստանի Հանրապետության ֆինանսների
(2008թ. ապրիլի 21-ից << Ֆինանսների նախարարություն), Հայաստանի
Հանրապետության էկոնոմիկայի նախարարության և համապատասխան այլպետական մարմինների (նախարարությունների, գերատեսչությունների)
պաշտոնական նյութերն ու տվյալները, ինչպես նաև միջազգային
կազմակերպությունների հրապարակումներն ու զեկույցները:

Հետազոտության ընթացքում կիրառվել են տնտեսավիճակագրական
խմբավորումների, տնտեսական փաստական նյութի վերլուծության,
համեմատական և գործոնային վերլուծության, տնտեսական զարգացման
համակարգային և իրավիճակային վերլուծությունների, գիտական
վերացարկման, համեմատական և փաստագրական, քննարկման, մակածման և
արտածման մեթոդները:

Համակարգային և իրավիճակային վերլուծությունների մեթոդի կիրառմամբ
վեր. են հանվել տնտեսական քաղաքականության օրինաչափությունները,
զարգացման հիմնական միտումները, անցումային փուլում քաղաքականության
դրսևորման առանձնահատկությունները: Առաջադրված խնդիրների
հետազոտման և վերլուծության համար հիմք են ծառայել նաև մի շարք
հեղինակների և կազմակերպությունների ըմբռնումներն ու դիրքորոշումները:

Ատենախոսության գիտական արդյունքներն ու նորույթը:
Ատենախոսության տեսական, մեթոդական և գործնական նշանակության
արդյունքներն ամփոփվել են գիտական նորույթ բովանդակող մի շարք
գաղափարներում և եզրահանգումներում: Դրանցից առավել կարևորներն են.> Համալիր քննարկումների ու վերլուծությունների միջոցով ցույց է տրվելՀայաստանի Հանրապետության տնտեսության անցումային փուլի էական
հատկանիշները, երկրի տնտեսական կյանքում և պետության տնտեսական

քաղաքականության մեջ առավել նշանակալի իրադարձություններն ու
զարգացման հիմնական միտումները:

> Հիմնավորվել է տնտեսական քաղաքականության հիմքային և
փոփոխական գործոնների քաղաքագիտական վերլուծության ու արժևորման
անհրաժեշտությունը, ցույց է տրվել դրանց արդյունավետ օգտագործման
նշանակությունն անցումային փուլի հիմնախնդիրների լուծման գործում:

> Հիմք ընդունելով տնտեսական քաղաքականության պարզաբանման և
գնահատման արդի ըմբռնումները ատենախոսությունում արժևորվել է
տնտեսական քաղաքականության մեջ ռացիոնալ մոտեցման սկզբունքի
կիրառման անհրաժեշտությունը: Պարզաբանվել է Հայաստանի
Հանրապետության տնտեսական քաղաքականության ռազմավարության
էությունը, ցույց են տրվել մշակված ծրագրերի առանձնահատկությունները և
գործնական ձեռնարկումների դերն ու նշանակությունը:

> Գնահատվել են Հայաստանի Հանրապետության 2008 թվականի
նախագահական ընտրություններում նախագահի թեկնածուների
նախընտրական ծրագրերում առաջ քաշված գաղափարներն ու

առաջարկություններն անցումային փուլում պետության տնտեսական
քաղաքականության և երկրի տնտեսական կյանքի արմատական բարեփոխման

վերաբերյալ, բացահայտվել են դրանցում առկա առավել կարևոր
դիրքորոշումների դերն ու նշանակությունը:

Ատենախոսության գործնական նշանակությունը: Ելնելով տնտեսական
քաղաքականության արդի օրակարգային անհրաժեշտությունից
պարզաբանվում են տեսական և գործնական նշանակություն ունեցող մի շարք
հիմնահարցեր: Անցումային փուլում տնտեսական քաղաքականության
հիմնահարցերը դիտարկվում և վերլուծվում են տնտեսական
քաղաքականության ընդհանուր համալիրում՝ տնտեսագիտության և
քաղաքագիտության շրջանակներում: Հիմնավորվում է այն գաղափարը, որ
մշակված և առաջարկված մոտեցումներն ու մեխանիզմները, նրանց
գործնական կիրառումը լայն հնարավորություններ կընձեռեն էապես

բարձրացնելու տնտեսական քաղաքականության արդյունավետությունը:
Աշխատանքում ներկայացված վերլուծությունները, մասնավորապես

ընդհանուր համալիրում անցումային փուլի էության, դրսևորման
առանձնահատկությունների, անցումային փուլի տնտեսական իրավիճակի,
զարգացման հիմնական ռեսուրսների ուսումնասիրություններն ու
գնահատականները կարող են օգտակար լինել ինչպես տվյալ հիմնահարցով
զբաղվող անձանց համար, այնպես էլ ուսումնական հաստատություններում

համապատասխան առարկաների դասավանդման ժամանակ: Աշխատանքում
կատարված այլ ուսումնասիրությունները, վերլուծություններն ու
առաջադրումները, մասնավորապես տնտեսական քաղաքականության էության,

օբյեկտի ու սուբյեկտի, տնտեսական քաղաքականության ռազմավարության,
ռացիոնալ մոտեցման սկզբունքի կիրառման հիմնահարցի, հիմքային և
փոփոխական գործոնների, իրավական կարգավորման մեխանիզմների,
տնտեսական կյանքի արդիականցման և ինտեգրացման խնդիրների

դիտարկումները, եզրահանգումներն ու գաղափարները կարող են օգտակար
լինել երկրի տնտեսական կյանքի և պետության տնտեսական
քաղաքականության վերաբերյալ հարցերն ուսումնասիրելու համար:

Ատենախոսության արդյունքների քննարկումները և հրապարակումները:
Ատենախոսությունը քննարկվել և երաշխավորվել է հրապարակային
պաշտպանության ԵՊ< քաղաքագիտության ամբիոնում: Ատենախոսության մի
շարք հիմնադրույթներ ներկայացվել և քննարկվել են 2006 թվականի
մարտին Երևան քաղաքում կայացած միջազգային գիտական նստաշրջանում,
ատենախոսության հիմնական արդյունքներն ու գաղափարներն
արտացոլված են հեղինակի կողմից հրապարակված չորս հոդվածներում:

Ատենախոսության կառուցվածքն ու ծավալը: Ատենախոսության
կառուցվածքը պայմանավորված է առաջադրված նպատակներով, խնդիրների
վերլուծությամբ, տնտեսական կյանքի օրինաչափությունների
ուսումնասիրությամբ, տնտեսական քաղաքականության հարցերի ամբողջական
և համալիր քննարկմամբ:

Ատենախոսությունը բաղկացած է առաջաբանից, երկու գլուխներից,
եզրակացությունից և օգտագործված գրականության ցանկից: Աշխատանքի
ծավալը 153 էջ է:

ԱՏԵՆԱԽՈՍՈՒԹՅԱՆ ՀԱՄԱՌՈՏ ԲՈՎԱՆԴԱԿՈՒԹՅՈՒՆԸ

Առաջաբանում հիմնավորվում են հետազոտության թեմայի
արդիականությունն ու հրատապությունը, ներկայացվում հիմնահարցի
տեսական մշակվածությունն ու գրականության համառոտ տեսությունը,
հետազոտության նպատակն ու խնդիրները, օբյեկտն ու առարկան,
մեթոդաբանությունը, ցույց են տրվում ատանախոսության գիտական նորույթը և
հետազոտության արդյունքների գործնական նշանակությունը:

Հետազոտության առաջին գլուխը <<Հայաստանի տնտեսական կյանքի
քաղաքական հիմնահարցերն անցումային փուլում>> վերաբերում է Հայաստանի
տնտեսական կյանքում անցումային փուլի առանձնահատկությունների, էական
հատկանիշների, բարեփոխման հիմքերի, նշանակալի իրադարձությունների և
հիմնական միտումների ու մի շարք հիմնահարցերի քննական վերլուծությանը:

<<Անցումային փուլի էությունը և դրսևորման առանձնահատկությունները
Հայաստանի տնտեսական կյանքում>> ենթագլխում անցումային փուլը որպես
գործընթաց դիտարկվում է որակական և քանակական փոփոխությունների, հնի
և նորի բովանդակային պայքարի հերթափոխման տեսանկյունից հանդես գալով
նոր իրավիճակներով և իրադարձություններով: Նշվում է, որ կոնկրետ
հանգամանքներով պայմանավորված՝ որակական և քանակական
փոփոխությունները դրսևորվում են տարբեր առանձնահատկություններով:
Հասարակության զարգացման մեջ անցումային փուլերը միշտ էլ կապված են
եղել հնի պահպանողական ուժերի դիմադրության հաղթահարման և փոփոխված
պայմաններում նորի անհրաժեշտության հիմնավորման հետ: Քննարկվում են
անցումային փուլը բնորոշող մեկնաբանությունները, դիտարկվում անցումային
փուլում տնտեսական բարեփոխումների երկու մեթոդների (<<շոկային
թերապիայի>> և գրադուալիստական կամ աստիճանական) առավելություններն
ու թերությունները, նրանց կիրառման նպատակահարմարությունը և
արդյունավետությունը Հայաստանի օրինակով: Ներկայացվում է Հայաստանի
անցումային փուլը տնտեսագիտական և քաղաքագիտական ներկապնակում,
նշելով, որ Հայաստանի Հանրապետությունում անցումը տեղի է ունեցել <<արագ

թռիչքով>> պայմանավորված հնի՝ նախորդ համակարգի այն տարրերի
վերացմամբ, որոնք նոր համակարգում չէին կարող գործել: Նշվել է, որ որևէ
մոդել կիրառելիս պետք է հաշվի առնվեն մի շարք կարևոր
առանձնահատկություններ (աշխարհաքաղաքական դիրքը, ազգային
սովորույթները, ռեսուրսաապահովվածության մակարդակը, պոտենցիալը,
քաղաքական և տնտեսական իրավիճակը և այլն) առանց կրկնօրինակելու
մոդելները, բայց օգտագործելով այլ երկրների դրական փորձը: Հիմնավորվել է,
որ Հայաստանի Հանրապետության անցումային փուլը կավարտվի, երբ
ձևավորված կլինեն շուկայական հարաբերությունների հիմքերը՝ ավարտված
կլինի ապապետականացման գործընթացը, կունենանք անհրաժեշտ
տեխնիկական և ինտելեկտուալ ներուժ, վերացած կլինեն օբյեկտիվ և
սուբյեկտիվ բնույթի այլ խոչընդոտները: Անցումային գործընթացի
տևականությունը հարաբերական բնույթ ունի՝ կախված աստիճանաբար

ձևավորվող և կառուցվածքային ու բովանդակային բնույթ կրող զարգացումից:
Ընդգծվել է, որ տնտեսական կայունության ապահովումը կախված է
իրականացվող քաղաքականությունից, որի հիմնական խնդիրն է
վարչահրամայական համակարգից շուկայականին անցման ապահովումը:

<<Հայաստանի Հանրապետության տնտեսական քաղաքականության
հիմքերը>> ենթագլխում ներկայացվում են անցումային փուլում Հայաստանի
տնտեսական և քաղաքական կյանքի ամենակարևոր իրադարձությունները,
առաջադրվել է անցումային ժամանակաշրջանի պայմանական տարանջատման
մեկ այլ տարբերակ՝ հաշվի առնելով քաղաքական իրադարձությունները և
տնտեսական գործընթացները, բնութագրվում է յուրաքանչյուր փուլը իր
հիմնախնդիրներով և առանձնահատկություններով: Տրվում է անցումային փուլի
սկզբի և ընթացքի ժամանակահատվածում տնտեսական քաղաքականության
բնութագիրը, վերլուծվում են անցումային փուլին բնորոշ բացասական
երևույթները, ցույց տրվում դրանց առաջացման հիմքերն ու վերացման ուղիները:

Տնտեսության զարգացման կարևոր աղբյուրներից առանձացվել է
ռեսուրսաապահովվածությունը և այդ պաշարների ճիշտ տեղաբաշխման
խնդիրը: Ռեսուրսները դիտարկվել են օբյեկտիվ և սուբյեկտիվ կտրվածքներով:
Երկրում կատարված բարեփոխումների ընթացքը քննարկվել և Չինաստանի ու
Հունգարիայի փորձը նկատի ունենալով՝ համեմատական վերլուծության են
ենթարկվել Հայաստանում իրականացվող բարեփոխումներն ու դրանց
հետևանքները: Վերլուծվել և ներկայացվել են տնտեսության հիմնական
ոլորտներում առկա խնդիրներն ու թերությունները, քննարկվել են
հիմնախնդիրների լուծման ուղիների և միջոցների վերաբերյալ հարցերը, տրվել է
յուրաքանչյուր ոլորտի նկարագիրը՝ իր խնդիրներով և կատարված
գործընթացներով: Նշվել է, որ տնտեսական քաղաքականությունը պետք է
նպատակաուղղվի տնտեսության կայուն զարգացմանը, տնտեսական աճի
բարձր տեմպերի շարունակական ապահովմանը, ուղղակի ներդրումների
ծավալների ավելացմանը, մրցակցային դաշտի ապահովմանը, արտահանման
խթանմանը մասնավորապես գիտատար և ինովացիոն ճյուղերում, փոքր և
միջին ձեռնարկությունների աջակցմանը, տեղեկատվական տեխնոլոգիաների
ոլորտի ենթակառուցվածքի զարգացմանը, արդյունաբերության ճյուղերի
զարգացմանը նորագույն տեխնոլոգիաների ներմուծմամբ երկրի տնտեսական
վարկանիշի բարձրացմանը, տնտեսության ինտեգրման խորացմանը,
տնտեսական անվտանգության ապահովմանը և այլն:

Հիմք ընդունելով հասարակական-քաղաքական կյանքի իրողությունները
նշվել են ժողովրդավարության հիմունքներով երկրի զարգացմանը խոչընդոտող
երևույթները: Հիմնավորվել է այն գաղափարը, որ անցումային փուլի
դժվարություններն ու խնդիրներն ոչ միայն տնտեսական, այլ նաև քաղաքական
գործունեության հետևանք են: Տնտեսական քաղաքականությունը հետապնդում
է այդ դժվարությունների հաղթահարման, օրինախախտ երևույթների վերացման
և երկրի առաջընթացի պահանջներից բխող հիմնախնդիրների արդյունավետ
իրականացման նպատակ՝ օգտագործելով բոլոր հնարավոր միջոցներն ու
իրավական կարգավորման լծակները:

<<Հայաստանի Հանրապետության տնտեսական քաղաքականության
կառուցվածքը>> ենթագլխում բնորոշվում են տնտեսական քաղաքականության
էությունը, օբյեկտն ու սուբյեկտը: Նշվում է, որ տնտեսական
քաղաքականությունը պետության կողմից իրականացվող ծրագրված
միջոցառումների համալիր է՝ իր ռազմավարությամբ և մարտավարությամբ, որի
խնդիրն է բարձր արտադրողականության բազմաճյուղ տնտեսական
համակարգի ստեղծումը և դրա միջոցով մարդկանց բարեկեցիկ կյանքի
ապահովումը:

Հիմնավորվել է, որ տնտեսական քաղաքականությունը՝ որպես
գործընթաց, կարող է կրել փոփոխություններ ենթարկվելով ժամանակի և
պայմանների ազդեցությանը: Նշվել են այն կարևոր նախապայմանները, որոնք
ընկած են տնտեսական քաղաքականության մշակման և իրականացման
հիմքում: Միաժամանակ ցույց են տրվել, որ տնտեսական քաղաքականության
անարդյունավետության և բարեփոխումների խոչընդոտների ու
դժվարությունների հիմքում ընկած են նաև անկայուն քաղաքական իրավիճակը,
քաղաքական կուլտուրայի և շուկայական հարաբերությունների վերաբերյալ
գիտելիքների ու տեղեկատվության պակասը:

Դիտարկվել և արժևորվել են պետական քաղաքականության երեք
բազային սցենարները դիրիժիստական, լիբերալ և լիբերալ-դիրիժիստական:
Ցույց է տրվել, որ Հայաստանի արդի հակաճգնաժամային քաղաքականությունը
իրականացվում է դիրիժիստական մոդելով:

Հիմնավորվել է այն գաղափարը, որ շուկայական հարաբերությունների
արմատավորման և արդի պահանջներին համապատասխան, հիրավի,
զարգացող տնտեսություն ունենալու համար պետության տնտեսական
քաղաքականությունը պետք է ուղղել ժամանակին համընթաց նպատակների
իրականցմանը, և հատկապես կարևորելով Հայաստանում անցումային շրջանի
իրադարձությունների ու տնտեսական ոլորտի իրական հնարավորությունների
հաշվառմամբ իրատեսական ռազմավարության մշակման, հիմնավորված
ծրագրերի ընդունման և կյանքում դրանց արդյունավետ կենսագործման
խնդիրները:

<<Հայաստանի Հանրապետության տնտեսական քաղաքականության
ռազմավարությունն անցումային փուլում>> ենթագլխում քննարկվում են
տնտեսական քաղաքականության ռազմավարական ծրագրերը, մոտեցումները,
արժևորվել և գնահատվել են տնտեսական քաղաքականության
ռազմավարական և մարտավարական ձեռնարկումները, ցույց տրվել դրանց
նշանակությունն ու դերը անցումային փուլի հիմնախնդիրների լուծման գործում:
Նշվել է, որ տնտեսական քաղաքականության հիմնական ուղղություններն ու
ռազմավարությունն արտացոլվում են ծրագրերի միջոցով, և որ տնտեսական
քաղաքականությունը իշխանությունների՝ ժողովրդի քվեն ստացած
կուսակցությունների (խմբակցությունների) կողմից առաջ քաշած և ժողովրդի
հավանությանն արժանացած նախընտրական ծրագրերի համալիր
իրականացումն է:

Հիմնավորվում է այն գաղափարը, որ նոր շուկայական համակարգում
յուրաքանչյուր բարեփոխում պետք է իրականացվի ծրագրված եղանակով՝
կիրառելով փուլային տարբերակը: Իսկ տնտեսության առաջընթացը սեփական
ռազմավարական ծրագրերի առկայությամբ է միայն հնարավոր: Ներկայացվել և
վերլուծվել են մշակված մի շարք ծրագրերի առանձնահատկությունները, վեր
հանվել դրանց քաղաքական և տնտեսական տեսանկյունները, ցույց տրվել
դրանցում տեղ գտած անճշտությունների և բացերի հաղթահարման ուղիներն ու
միջոցները: Վերլուծվել են նաև Հայաստանի Հանրապետության քաղաքական
կուսակցությունների ծրագրային դիրքորոշումները, 2008 թվականի
նախագահական ընտրություններում նախագահի թեկնածուների
նախընտրական ծրագրերում առաջ քաշված գաղափարներն ու
առաջարկություններն անցումային փուլում պետության տնտեսական
քաղաքականության և երկրի տնտեսական կյանքի արմատական բարեփոխման
գործում:

<<Հայաստանի Հանրապետության տնտեսական քաղաքականության
հիմքային և փոփոխական գործոնները>> ենթագլխում, հիմք ընդունելով
տնտեսության զարգացման գործոններից ռեսուրսաապահովվության
կարևորությունը, պայմանականորեն ռեսուրսները ներկայացվել են որպես
տնտեսական քաղաքականության հիմքային գործոններ՝ ներքին պաշարները,
այլ պետությունների ոչ պետական հաստատությունների կողմից օգտագործվող
ռեսուրսները, արտաքին, բայց ոչ պետական ռեսուրսները, արտաքին
պետական ռեսուրսները, միջազգային կառույցների հետ պայմանագրերը,
վարկային միջոցներից գոյացած արտաքին պարտքերի զիջումները, կադրային
քաղաքականությունը, և փոփոխական գործոններ բնակլիմայական
պայմանները, քաղաքական իրավիճակը, ներքին ուժերի հարաբերակցության
փոփոխությունը, մեր երկրի նկատմամբ վերաբերմունքի փոփոխությունը, հայերի
հարկադրված ներգաղթը և՛ արտագաղթը, սփյուռքահայության հետ կապի
փոփոխությունները: Քննարկվել են դրանց դերն ու արժեքային
նշանակությունը տնտեսական քաղաքականության մշակման դեպքում, ցույց են
տրվել այդ գործոնների բնույթը, առանձնահատկությունները, դրանց
արդյունավետ և իրատեսական օգտագործման և կիրառման նշանակությունը:
Նշվել է, որ անցումային փուլում այս գործոնները պայմանավորված են որոշակի
օբյեկտիվ հանգամանքներով՝ հիմնավորելով այն մոտեցումը, որ տնտեսության
զարգացման, ինչպես նաև անցումային փուլի և այդ փուլը <<ետևում թողնելու
համար>> ծրագրված քաղաքականության հիմքում ընկած է հիմքային գործոնների
<<հետագա վարքագիծը>> կախված փոփոխական գործոնների բնույթից:

Հետազոտության երկրորդ՝ <<Հայաստանի Հանրապետության
տնտեսական քաղաքականության մեխանիզմն անցումային փուլում>> գլուխը
վերաբերում է Հայաստանի Հանրապետության տնտեսական
քաղաքականության իրավական կարգավորման մեխանիզմներին, տնտեսական
քաղաքականության մեջ ռացիոնալ մոտեցման սկզբունքին և տնտեսական
կյանքի արդիականացման ու ինտեգրման խնդիրներին:

<<Ռացիոնալ մոտեցման սկզբունքը Հայաստանի Հանրապետության
տնտեսական քաղաքականության մեջ>> ենթագլխում հիմնախնդիրը վերլուծվում
և քննարկվում է տնտեսական քաղաքականության ծրագրերի մշակման դեպքում

ռացիոնալ մոտեցման սկզբունքի տեսանկյունից: Նշվել են ռացիոնալիզմի այն
չափանիշներն ու հատկանիշները, որոնք կարևոր պայման են հանդիսանում
քաղաքականության ծրագրման և իրականացման համար՝ հիմք ընդունելով, որ
ռացիոնալն այն անհրաժեշտ որակական և քանակական չափն է, որից
պակասը երևույթի իրականացման համար բավարար չէ:

Ռացիոնալ մոտեցման սկզբունքը քննարկվել է կոնկրետ ծրագրերի և
գործընթացների հիմքով, վերլուծվել և հիմնավորվել է ռացիոնալ մոտեցման,
սկզբունքի նշանակությունը և արդյունավետ կիրառման անհրաժեշտությունը
տնտեսական քաղաքականության ռազմավարության մշակման, որոշումների,
ձեռնարկումների իրականացման գործընթացներում: Ցույց է տրվել, որ
ռացիոնալության աստիճանը կախված է ընտրված նպատակներից և դրանց
իրականացման ռեսուրսների իրատեսական հաշվառումից ու արդյունավետ
օգտագործումից:

<<Հայաստանի Հանրապետության տնտեսական քաղաքականության
իրավական կարգավորման մեխա ենթագլխում լուսաբանվել և քննական
վերլուծության են ենթարկվել տնտեսական ոլորտները կանոնակարգող և
կարգավորող նորմատիվաիրավական ակտերը, իրավական կարգավորման
մեխանիզմները, անցումային փուլում տնտեսական հարաբերությունների
իրավական կարգավորման առանձնահատկությունները: Կարևորվել է
օրենքների նպատակային ու արդյունավետ կիրառման անհրաժեշտությունը:

<<Հայաստանի տնտեսական կյանքի արդիականացման և ինտեգրմանհարինեմ անտանին պեռական ա մեջ>> ենթագլխում
քննարկվում է գլոբալացման, ինտեգրման և արդիականացման ընթացքում
դրսևորվող դրական և բացասական երևույթները Հայաստանի
Հանրապետության տնտեսական կյանքում, ներկայացվել են արդիականացման
և ինտեգրման կապն ու արդյունավետությունը: Նշվել է, որ գլոբալացման
պայմաններում պետության տնտեսական քաղաքականությունը պետք է
իրագործվի նոր մեթոդներով՝ նոր գործընկերների ընկերակցությամբ, գտնելով,
որ գլոբալացման բացասական հետևանքները ավելի շատ զգում են առավել
շատ կախվածության մեջ գտնվող երկրները: Հայաստանի համար գերխնդիրը
պետք է լինի գլոբալացման բացասական հետևանքներից խուսափումը և
դրականի նպատակային ու ճիշտ կիրառումը հետամուտ լինելով նրան, որ
երկիրը չդառնա բացառապես շուկա հանդես գալով միայն սպառողի դերում, այլ
ներկայանա գիտության և տեխնիկայի զարգացման արդյունքում ժամանակակից
տեխնոլոգիաներով և մեթոդներով արտադրողի և շուկաներ արտահանողի
կարգավիճակով՝ չկորցնելով տնտեսական և քաղաքական անկախությունը:
Քննարկվել է նաև Հայաստանի Հանրապետության համագործակցությունը
զանազան երկրների և կազմակերպությունների հետ, մասնակցությունը մի շարք
գործընթացներին ու ծրագրերին՝ վեր հանելով առկա խնդիրները,
նպատակահարմարությունը, հեռանկարները: Եզրակացվել է, որ գլոբալացման

բացասական հետևանքներից խուսափելու և դրական արժեքների ընդունման

համար խիստ կարևոր պայման է կայուն տնտեսական համակարգի

առկայությունը, ազգային անվտանգությանն նպատակաուղղված տնտեսական

քաղաքականության ռազմավարական հայեցակարգի ու ծրագրի մշակումը:
Եզրակացությունում ամփոփվում են ուսումնասիրության արդյունքները և

կատարվում եզրահանգումներ: Ատենախոսության մեջ ուսումնասիրությունների

հիմքով առաջ քաշված գաղափարներից ու կատարված եզրահանգումներից
առանձնապես նշանակալի են հետևյալները.

в Հասարակական կյանքի զարգացման անցումային փուլը բազմաճյուղ և

բազմաբովանդակ իրադարձությունների, գործընթացների ու ձեռնարկումների մի

ամբողջություն է՝ իր տարարժեք դրսևորումներով: Անցման փուլում հատկապես

ակնառու է հնի և նորի պայքարը փոփոխական հաջողություններով ու

պարտություններով: Անցումային փուլը շարունակական պայքար է հնի և նորի

միջև, պայքար, որտեղ նորը իր հարաճուն ուժի և պատմական

անհրաժեշտության հիմքով ի վերջո հաղթանակում է. հին սոցիալ-տնտեսական

ու քաղաքական համակարգը փոխարինվում է նորով:
в Կարևորվել է պետության դերը սոցիալական հիմնախնդիրների լուծման

գործում, ցույց են տրվել աղքատության հաղթահարման ռազմավարական

ծրագրի հիմնախնդիրները և դրանց իրականացման ուղիները, վերլուծվել են

ծրագրային դրույթների տնտեսական և քաղաքական տեսանկյունները,

հատկապես քննարկման ու գնահատման առարկա են դարձել բնակչության մի

մասի ծանր սոցիալական վիճակի, հասարակության բևեռացման, սոցիալական

նպատակների համար հատկացված միջոցների ոչ միշտ նպատակային ու

արդյունավետ օգտագործման, ստվերային տնտեսության դեռևս մեծ ծավալի,
կոռուպցիայի դեմ անբավարար պայքարի հետ կապված մի շարք հարցեր:

в Պետության տնտեսական քաղաքականության հիմնական նպատակը

կայուն, շարունակական, բարձր տեմպերով տնտեսական աճի ապահովումն է,
բնակչության սոցիալական վիճակի, կենսամակարդակի բարելավումը,

մրցակցային դաշտի պահպանումը, արտահանման խթանումը, երկրի

տնտեսական վարկանիշի և իմիջի բարձրացումը, տնտեսության ինտեգրման

խորացումը, երկրի տնտեսական անվտանգության ապահովումը և այլն:

Ատենախոսության մեջ ցույց է տրվել, որ այդ խնդիրների իրականացումը

հնարավոր է առաջատար, հեռանկարային, գիտատեխնիկական ոլորտներում

ինովացիոն տեխնոլոգիաների ներմուծման, փոքր և միջին ձեռնարկություններին

աջակցելու, տեղեկատվական տեխնոլոգիաների ոլորտի ենթակառուցվածքի

զարգացման, նպատակային ներդրումային քաղաքականության ապահովման,
ֆինանսական և բանկային համակարգի նկատմամբ վստահության ձևավորման,

խնայողությունների մակարդակի բարձրացման, կառուցվածքային

վերափոխումների իրականացման, ներքին հնարավորությունների և

ռեսուրսների նպատակային և արդյունավետ օգտագործման միջոցով:

Դիտարկվել են գլոբալ ճգնաժամից դուրս գալու հիմնական ուղիներն ու

միջոցները:

Անցումային փուլում Հայաստանի Հանրապետության տնտեսական
քաղաքականության և երկրի տնտեսական կյանքի արմատական բարեփոխման
վերաբերյալ << ներկայացուցչական հաստատությունների և 2008 թվականի
նախագահական ընտրություններում նախագահի թեկնածուների
նախընտրական ծրագրային փաստաթղթերում առկա են իրատեսական
գաղափարներ և դիրքորոշումներ երկրի նյութական ու հոգևոր ռեսուրսների
ռացիոնալ օգտագործման և արդյունավետ տնտեսական քաղաքականության
միջոցով առաջ քաշված խնդիրներն ու նպատակներն իրականացնելու համար:

Հայաստանի Հանրապետության համար կարևոր խնդիր են
հանդիսանում գլոբալացման և ինտեգրման գործընթացի արդյունավետության ու
նպատակայնության ապահովումը, աշխատանքի միջազգային բաժանման
համակարգում էական դիրք գրավելը, գլոբալացման բացասական
հետևանքներից խուսափումը և դրականի նպատակային ու ճիշտ կիրառումը:
Տնտեսական ինտեգրումը զուգահեռվում է դրա արդիականացման հետ, որը
տնտեսության զարգացման կարևոր գրավականն է:

в Երկրի տնտեսական զարգացման և շուկայական հարաբերությունների
արմատավորման ռեսուրսների հիմքային և փոփոխական գործոնների
համեմատական վերլուծությամբ հիմնավորվել է դրանց առանձնահատուկ դերն
ու նշանակությունը: Ցույց է տրվում, որ հիմքային գործոնները տնտեսական
քաղաքականության այն բաղադրատարրերն են, որոնք մշտապես առկա
են, փոխվում են միայն դրանց օգտագործման չափերը: Նշվել է նաև, որ
փոփոխական գործոնները կարող են առաջ գալ զանազան օբյեկտիվ և
սուբյեկտիվ պատճառներով: Տարբեր են դրանց բնույթը, ընդգրկման
շրջանակները, դրսևորման ժամանակահատվածը և տնտեսական
կյանքի վրա ազդեցության չափերն ու հետևանքները:

Ռացիոնալ մոտեցման սկզբունքը տնտեսական կյանքի կառավարման
(պլանավորման) հիմնարար պրոբլեմների առաջադրումն է, ուղղությունների
որոշումը, իրականացման միջոցների, ռեսուրսների, դրանց զարգացման
լծակներ դարձնելու քաղաքականության մշակումը: Ռացիոնալությունը
հանգամանքների, կառավարման մեթոդների, ժամանակի, միջոցների,
ֆինանսների արդյունավետ օգտագործումն է:

Տնտեսության զարգացման և տնտեսական քաղաքականության
արդյունավետության բարձրացման նպատակով առաջարկվում է.

տնտեսական քաղաքականության հարցեր մշակելիս և որոշումներ
ընդունելիս հաշվի առնել հիմքային և փոփոխական գործոնների
առանձնահատկությունները և փոխլրացման հնարավորությունները,

ռացիոնալության սկզբունքը դիտարկել որպես արդյունավետ
քաղաքականության և ռազմավարական մշակման կարևոր գործոն,

в անցումային փուլը գնահատել որակական և քանական
փոփոխությունների տեսանկյունից հիմնական չափորոշիչներ դարձնելով
տնտեսական կյանքի արդիականացումը և ինտեգրման ծավալն ու
մակարդակը,

14 15

© National Library of Armenia



բարելավել տնտեսական քաղաքականության իրավական դաշտը,
կատարելագործել տնտեսական կյանքի իրավական կարգավորման
մեխանիզմը, օգտագործել շուկայական հարաբերությունների ընդլայնման և
ամրապնդման բնագավառում այլ երկրների դրական փորձը:

БАРСЕГЯН АЗАТУИ РУДИКОВНА

ЭКОНОМИЧЕСКАЯ ПОЛИТИКА РЕСПУБЛИКИ АРМЕНИЯ
ПЕРЕХОДНЫЙ ПЕРИОД

(ПОЛИТОЛОГИЧЕСКИЙ АНАЛИЗ)

Ատենախոսության հիմնական դրույթներն ու գաղափարներն արտացոլված են
հեղինակի հետևյալ հրապարակումներում.

1. Բարսեղյան Ա. <<<< տնտեսական քաղաքականության հիմքային և
փոփոխական գործոնները>>, Կանթեղ 2, Գիտական հոդվածների ժողովածու,
Գիրք 2 (27), Երևան, <<Ասողիկ>>, 2006, էջ 188-195:

2. Բարսեղյան Ա. <<<< տնտեսական քաղաքականության նորմատիվ
հիմքերը և իրականացման մեխանիզմը>>, Միջազգային գիտական նստաշրջանի
զեկուցումներ (3 մարտի, 2006), Երևան, << ԳԱԱ <<Գիտություն>> հրատ., 2006, էջ46-54:

3. Բարսեղյան Ա. <<Անցումային փուլի էությունը և դրսևորման
առանձնահատկությունները << տնտեսական կյանքում>>, Միջազգային
գիտական նստաշրջանի զեկուցումներ (3 մարտի, 2006թ.), Երևան, << ԳԱԱ
<<Գիտություն>> հրատ., 2006, էջ 55-61:

4. Բարսեղյան Ա. <<ՀՀ բանկային համակարգի հարցի շուրջ>>, Գիտական
նստաշրջանի զեկուցումներ (13-14 դեկտեմբերի, 2002թ.), Երևան, << ԳԱԱ
<<Գիտություն>> հրատ., 2003, էջ 22-28:

Автореферат диссертации на соискание ученой степени кандидата
политических наук по специальности 23.00.02 "Политические институты
процессы".

Защита диссертации состоится 23-го декабря 2010r. в 1300 ч., на заседании
специализированного совета 014 по экономике при АГЭУ по адресу: 0025, г. Ереван,
ул. Налбандяна 128.

РЕЗЮМЕ

Диссертация посвящена политологическому анализу основных закономерностей
экономической политики независимой Армении в переходный период. Выбор
данной темы продиктован необходимостью проведения политологического анализа
экономической ЖИЗНИ и политики государства. Актуальны и требуют научного
решения ряд вопросов правового регулирования социально-экономических
политических отношений.

Посредством комплексного анализа фактов в диссертации раскрыты особенности
и специфика переходного периода экономической жизни Армении, проанализированы

оценены закономерности установления рыночных отношений экономической
ЖИЗНИ страны, a также наиболее значимые события тенденции в данной области.с помощью сравнительного анализа разъяснена сущность постоянных и
переменных факторов экономической политики, их особенности роль в деле
решения стратегических тактических задач. Проанализирована обоснована
необходимость продуктивного использования принципа рационального подхода при
разработке стратегии экономической политики государства осуществлении
принятых решений условиях глобализации интеграции. Также в работе была
проанализирована деятельность полиричеких партий вопросах коренных
преобразований экономической жизни страны переходный период, оценены
выдвинутые идеи предложения, высказанные кандидатами своих предвыборных
программах на президентских выборах 2008-го года. На конкретных фактах показаны
механизмы конституционно-правового урегулирования экономических (в частности,
рыночных) отношений. систематизированы с помощью сравнительного анализа,
прояснены нормативно-правовые акты - законы подзаконные акты разного уровня
относящиехся к различным сферам экономичекой политики государства.

разрезе экономической политики предметом особого внимания стали некоторые
вопросы соотношения национального и международного права в условиях
глобализации и интеграции. -

